
верасня прайшло чарговае паседжанне 
Рады Грамадскага аб'яднання «Саюз 

беларускіх пісьменнікаў». 
     Са справаздачай аб дзейнасці арганіза-
цыі за перыяд паміж радамі выступіў стар-
шыня СБП Барыс Пятровіч. 
     Адным з галоўных пытанняў на парадку 
дня было прыняцце ў шэрагі арганізацыі 
кандыдатаў, рэкамендаваных Прыёмнай Ка-
місіяй. У выніку рашэннем Рады да ГА “Са-
юз беларускіх пісьменнікаў” далучыліся 
дзевяць новых сяброў, у тым ліку і прад-
стаўнікі Магілёўшчыны: 

БАРЫСІК Тацця-
на Іванаўна. На-
радзілася 18 
жніўня 1977 года 
ў Магілёве. Скон-
чыла Магілёўскі 
ўніверсітэт імя 
А.Куляшова. Пра-
цавала сацыяль-
ным педагогам у 
школе пас.Леніна 
Бабруйскага раё-

на і ў школе в.Палыкавічы Магілеўскага раё-
на. Зараз працуе на заводзе “Гарвадаканал” 
у Магілёве.  
        Супрацоўнічала ў бабруйскіх газетах 
“Рабочы”  і “Трыбуна працы”, друкавалася 
ў шматлікіх выданнях, у тым ліку ў газеце 
“Наша ніва”, часопісах “Першацвет”, 
“АRCHE”, “Абажур”.  
     Выдала кнігу паэзіі “Гаркнуў бліскучы 
мацюгальнік”.  
САНАЦЕНКА Ана-
толь Казіміравіч. 
Нарадзіўся 2 кас-
трычніка 1969 г. у 
Бабруйску. З 
1992 года - у жур-
налістыцы. Пра-
цаваў у бабруй-
скіх газетах “Сён-
ня”, “Тэлеграф”,  
“Інфарм-цэнтр”, 
“Бабруйскі кур’ер”, супрацоўнічаў з газета-
мі “Комсомольская правда” у Беларусі”, 
“Московский комсомолец” у Беларусі”, “Ар-
гументы и факты” у Беларусі”.  Зараз  -  вы-
давец і галоўны рэдактар газеты «Бабруйскі 
кур'ер».  
      Як паэт, празаік і драматург публікаваўся 
ў мясцовым, рэспубліканскiм, а таксама ў 
расійскім друку. Выдаў кнігі паэзіі “Праніз-
лівае быццё”  і  “Праклятыя вершы”.  

 

 

     – Ну, унучка, адпачыла з да-
рогі, то падымайся, трэба 
жукоў пырскаць, –  нечакана 
пабудзіў  мяне бабулін голас. 
     Утаропіўшыся, гляджу на со-
нечны праменьчык, што прабі-
ваецца праз шчыліну аканіцы, і 
прыгадваю: маці сёння, вы-
праўляючы мяне ў вёску, каза-
ла тое самое. 
    Упершыню ў сваім шаснац- 
цацігадовым жыцці жукоў тру-
ціць – справа адказная!
Падхопліваюся, апранаю спар-
товыя нагавіцы, латаную дзе-
даву кашулю, павязваю хустку 
жоўтую з сіняватымі плямамі 
ад чарніцаў. Узуваю ногі ў ба-
цькавы гумовікі сорак другога 
памеру. Цяжка на нагах вала-
чыць. Але нічога не зробіш, ін-
шага немашака. Так, пальчаткі, 
атрута, хаця б нічога не забыц-
ца. 
     На сотках мяне чакае знаё-
мая цынкавая выварка з ва-
дою. Аб край разбіваю ампу-
лы. Цяпер яны плывуць па ва-
дзе, нібы самалёцікі ў небе, па-
кідаючы за сабой бялюткія  
сляды. Перамешваю ваду трэс-
каю, і ў выварцы ўтвараецца 
маленечкі атрутны вір. 
     Іржавая даёнка налітая да  
паловы  –  на тры баразны 
павінна хапіць. Адшукваю ле-
ташнюю, аблытаную павуццём 
бярозавую мяцёлку і, куляю-
чыся качанём, крочу па роднай 
зямельцы. Клятая даёнка рэжа 
руку, часам вадкасць булькае і 
пляскае мне на боты. Рухамі 
старажытнага сейбіта з падруч-
ніка  гісторыі я раскідваю па  
наваколлі пырскі казюрчынай 
смерці. Усё макрэйшымі робяц-

ца картаплянік 
ды калашыны 
нагавіцаў. Вясёл-
кавым ззяннем 
пераліваюцца на 
зялёных лісціках 
атрутныя кроплі. 
Мае ворагі – чыр-
воныя, паласа-
тыя –  спелымі ягадкамі пада-
юць долу. 
     От, бляха! У вока трапіла 
гадасць гэтая! Пячэ няможна! 
Хуценька лячу дахаты. Ратую-
ся халоднай вадзіцай. На стале 
ляжаць сонечныя акуляры. Ну 
ўсё, у акулярах мне нічога не 
страшна. Зараз я вам, паганцы, 
пакажу! Ізноў да змагання! Ня 
можа таго быць, каб я не пера-
магла… 
     На дзесятай баразне ўжо не 
куляюся, а цягнуся. Ледзьве 
падымаю ногі й даёнку. Боты 
ўдвая цяжэйшымі зрабіліся, 
спіну ломіць, рука сама сабой 
калоціцца дробненька. Два ка-
мары адначасова за шыю і лоб 
укусілі. Не пачухаешся аніяк, на 
пальчатках атруты ўсё болей. 
    Астатнія барозны амаль пра-
паўзаю. На дварэ звечарэла. 
Хмара невядома адкуль насу-
нулася. Хаця б не дождж, а то 
ўся работа кату пад хвост… 
     Рэшткі вадкасці выліваю на 
калгаснае жыта, так дарослыя 
заўсёды рабілі, каб нашыя ку-
ры не патруціліся. Гонарам 
поўніцца душа. Няхай сабе ногі, 
рукі мокрыя, брудныя, але за-
тое зрабіла, ня горай як у лю-
дзей. Не з’ядуць жукі бабінай 
картоплі. 
     Тэпаю на вуліцу,сядаю на 
лаўку. 
   – Ты што, малая, ідзі мыцца!
Скідай адзёжу етую к такой ма-
тары. І сто грамаў выпей. А то 
назаўтра не падымешся. Мы 
вунака   праз   етае   пырсканне   

 
два дні качаліся і рыгалі! – ву-
чыць жыццю суседка. 
     Мыюся на двары вадою з 
ночваў. Гаючыя струменьчыкі 
бягуць па стомленых нагах, 
плячах. Укруціўшыся ў вялізны 
мультановы халат, увальваюся 
ў хату. На гадзінніку палова на 
адзінаццатую. 
   – А маё ты дзіця, намучыла-
ся, –  гэта ўжо бабуля спачувае. 
    Сядаю да стала. Наліваю чар-
ку, каб уранні здаровенькай 
прачнуцца. Заядаю разлезьлы-
мі макаронамі. Над вухам спу-
джаная муха бзыкае. Шчокі рас-
чырванеліся. Па тэлевізары     
кіно пра гішпанскую прынцэсу 
паказваюць. Знадворку, вось 
паскудства, дождж пачынаецца. 
Па даху, па слівах ужо  лупіць. 
     Марныя пакуты мае. Навош-
та рвалася дурніца! Каб яны   
павыдахлі ўсе – і жукі, і прын-
цэсы! Заплакаць не маю моцы,               
млявасць і сон апаноўваюць 
мяне. Шэры начны матылёк 
упарта б’ецца аб шыбу. На дне 
чаркі высыхаюць рэшткі сама-
гону, апошнія кроплі майго дзя-
цінства. 

Таццяна БАРЫСІК 

Апавяданне 

Маладым  змагарам  
за ўраджай   

прысвячаецца        
                  

 
 

Анатоль  
САНАЦЕНКА 

                          Прысвячаецца Яўгену Васьковічу 
 
Жыве Беларусь  –  гэта кліч нашых продкаў! 
Жыве Беларусь  –  гэта голас вякоў! 
Жыве Беларусь  –  вымаўляць так салодка! 
Жыве Беларусь  –  паўтараю ізноў! 
  
Касьцеша*, Яліта*  і  герб наш Пагоня, 
Збірайцеся разам пад сцягам адным! 
На бітву нясуць нас гарачыя коні – 
Мы чорных чужынцаў развеем у дым!.. 
 
Касцюшка, Кастусь!  Я пад вашы харугвы 
Паўстану, як той старадаўні жаўнер. 
Меч праўды  –  ў рукі,  меч волі  –  ў рукі! 
Што будзе, то будзе  –  вось тут і цяпер! 

У думках малюся і Крыж уздымаю: 
Няхай беражэ Бог Айчыну заўжды – 
Каб цемра не засціла роднага краю, 
Каб тут не спяваліся песьні бяды, 
Каб ворагі-ка́ты ніколі, ніколі 
Не здолелі трапіць  на землі твае! 
 
Пад зоркаю праўды,  
          пад зоркаю волі, 
Жыве Беларусь!   
          Назаўседы  –  жыве! 

* Касьцеша  -  герб шляхецкага роду  
                        Статкевічаў, да якога  
                     належыць А.Санаценка. 

* Яліта  -  герб шляхецкага роду  
       Васькевічаў (Васьковічаў). 

вераснёўскім нумары “Літаратурнай Беларусі” ( № 9 ) змешчана 
інфармацыя пра падзеі літаратурнага жыцця Магілёўскага ад-
дзялення Саюза беларускіх пісьменнікаў. Акрамя таго, цалкам 

паласа выдання аддадзена магілёўскім аўтарам  –  надрукаваны аповед 
Міхася Булавацкага “Ноч свабоды” і нізка вершаў Сяргея Украінкі 
“Камень і каса”. З ласкавай згоды рэдакцыі “Літаратурнай Беларусі” мы 
перадрукоўваем на сваіх старонках гэтыя публікацыі, каб      
з дапамогай “Дняпроўскай стромы” творы магілёўцаў знайшлі 
большы распаўсюд сярод удзячных чытачоў. 

 

          жніўня  2012 г. сябра Саюза беларускіх  пісь- 
          меннікаў  Генадзь  Бураўкін  адзначыў  свой  
семдзясят шосты дзень нараджэння. 
     5 верасня Магілёўская гарадская арганіза-

цыя Таварыства беларускай мовы зладзіла  
вечарыну, прысвечаную гэтаму найвядомаму 
беларускаму паэту. Неюбілейная дата, але по-

стаць Генадзя Мікалаевіча Бураўкіна заслугоў-
вае таго, каб пра яго ўспамінаць як найчасцей. 
Паўтара дзясятка магілёўцаў сабраліся на Зам-
чышчы каля помніка “Машэка”. Але неба на-
хмарылася, пакрапаў дожджык, і вырашылі 
скарыстаць запасны варыянт – правялі веча-
рыну ў кавярні “Пекін”, аздобіўшы запланава-

нае яшчэ чаем, марозівам, сокамі ды іншымі 
прысмакамі. Гаварылі пра жыццё Паэта, далё-
кае і сённяшняе, чыталі яго вершы, слухалі за-
пісы папулярных песень “Завіруха”, “Конь не-
зацугляны”, “Я цябе цалаваў”.  Закончылі ве-
чарыну “Калыханкай”, якую многія помнілі з 
дзяцінства і падпявалі.      (Інфармацыя МГА ТБМ). 

 

Народная артыстка Беларусі Зінаіда Бандарэнка, 
сястра В.Быкава Валянціна Быкава, Генадзь Бураўкін 

і  Іосіф Навумчык з вялікай цікавасцю слухаюць 
успаміны Фелікса Шкірманкова. 

Фотаздымкі Міколы Яцкова. 

Сустрэча паэтаў:   
Генадзь Бураўкін і Фелікс Шкірманкоў 

19 чэрвеня 2010 г. 
Святкаванне дня нараджэння 
Васіля Быкава на яго радзіме 
ў вёсцы Бычкі Вушацкага раё-

на Віцебскай вобласці 

  

 

 

Споўнілася 115 год Міхасю 
Георгіевічу ДУБРОЎСКАМУ - 
беларускаму пісьменніку, кан-
дыдату філалагічных навук, 
члену Саюза пісьменнікаў Бе-
ларусі (1959 г.).  
     Нарадзіўся 22 верасня 1897 
года ў в. Казельская Буда Чэ-

рыкаўскага павета (зараз Краснапольскі раён).   
У 1925 г. скончыў творчае аддзяленне Вышэй-
шага лiтаратурна - мастацкага iнстытута iмя     
В. Брусава ў Маскве i быў накiраваны на працу 
ў Мiнск – навуковым супрацоўнiкам лiтаратур-
най камiсii Iнбелкульта. Скончыў аспiрантуру 

пры Маскоўскiм iнстытуце гiсторыi , фiласофii 
i лiтаратуры iмя М.Г.Чарнышэўскага. З 1945 г. - 
старшы выкладчык Брэсцкага настаўнiцкага  
iнстытута, у 1949 - 1950 г.г. - лiтаратурнага iн-
стытута iмя М.Горкага, у 1950 - 1957г.г. - Гро-
дзенскага педiнстытута iмя Я.Купалы.  

      Выступаў у перыядычным друку з вершамі, 
п’есамі, артыкуламі з 1918 г. У 1926 г. у яго пе-
ракладзе на беларускую мову вышла асобным 
выданнем паэма О.Уайльда "Балада Рэдэн-
скай турмы". Адзін з аўтараў (з П.Шастаковым) 
п’есы-лібрэта "Уласнай рукой", якая была па-
стаўлена у 1919 г.   

     Памёр 11.09.1983 г.  

Споўнілася 70 год  Рыгору 
(Ягору) Мінавічу ЯЎСЕЕВУ - 
паэту, крытыку, перакладчы-
ку.  
   Нарадзіўся 10 верасня 1942 
года ў в. Барок Бялыніцкага 
раёна ў сялянскай сям’і. Па-
сля заканчэння Мала-Бяле-

віцкай СШ працаваў у калгасе. У 1969 г. закон-
чыў Магілёўскі педінстытут, у 1973 г. – Мінскую 
партыйную школу. Працаваў у Бялыніцкай ра-
ённай газеце “Зара камунізму”, часопісе “По-
лымя”, Дзяржвыдавецтве БССР, выдавецтве 
“Мастацкая літаратура”. 

Першыя творы (гумарыстычныя вершы і 
байкі) з’явіліся ў 1960 г. у раённай газеце “Зара 

камунізму”. З 1961 г. друкаваўся ў “Магілёў-
скай праўдзе”, рэспубліканскім перыядычным 
друку. Пісаў сатырычныя і гумарыстычныя 
вершы, байкі, вершаваныя фельетоны, якія 
змяшчаліся ў “Вожыку”. Аўтар зборнікаў “Ве-
рабей пад воблакам”, “Гатовая рэпка”, “Вялі-
кая лыжка”, “Мох на бярвенні, “Шаравая бліс-
кавіца”. У сваіх творах выкрываў лайдакоў, 
п’яніц, раскрадальнікаў народнага дабра, ха-
барнікаў, аматараў пажывіцца за чужы кошт. 

У 1978 г. выйшаў яго дыялектны слоўнік 
гаворак жыхароў Бялыніцкага раёна “Маці ка-
зала так”. Для дзяцей напісаў кнігі “Нашы 
хлопцы рыбакі”, “Дзядзькавы памочнікі”. Пе-
ракладаў на беларускую мову вершы рускіх і 
ўкраінскіх паэтаў.    Памёр 26 снежня 2004 г. 

►10 верасня 1929 года нарадзіўся Аркадзь Лявонцьевіч КАНДРУСЕВІЧ  –  празаік, мастак. 
►14 верасня 1938 года ў в.Клеявічы Касцюковіцкага раёна нарадзіўся Леанід Кірэевіч ЛЕВАНО-
ВІЧ (Лявонаў)  –  празаік, драматург, лаўрэат Літаратурнай прэміі імя І.Мележа. 
►20 верасня 1919 года ў в.Кадзіна Магілёўскага раёна нарадзіўся Якуб (Якаў) Кірылавіч УСІКАЎ 
–   літаратуразнавец, крытык, кавалер ордэнаў Айчыннай вайны і Чырвонай Зоркі. 
►21 верасня 1918 года ў в.Клетнае Глускага раёна нарадзіўся Фёдар Міхайлавіч ЯНКОЎСКІ  –
лінгвіст, празаік, доктар філалагічных навук, прафесар, Заслужаны дзеяч навукі БССР. 
►26 верасня 1619 года ў Магілеве нарадзіўся Ігнацій ІЯЎЛЕВІЧ  –  асветнік, пісьменнік, грамадскі 
і царкоўны дзеяч, архімандрыт Полацкага Богаяўленскага манастыра.             ( Заканчэнне на с.4 ) 

ГА “Саюз беларускіх пісьменнікаў”. 

( Працяг. Пачатак у № 1- 7 ) 

 «Дняпроўская 
строма»  
заўсёды  

на 
www.kamunikat.org

 аб'яднання «Прыдняпроўе» пайшлі ў 
мастацкую літаратуру Аркадзь Кандру-

севіч, Апанас Палітыка і іншыя маладыя 
тады паэты і празаікі. 
     У красавіку 1960 года ў Магілёве было 
створана першае ў рэспубліцы абласное 

аддзяленне Саюза пі-
сьменнікаў. Яго ўзна- 
чаліў Пятро Шасцеры-
коў, добра вядомы як 
цікавы пісьменнік не 
толькі магіляўчанам. 
Калі над Беларуссю   
навісла    навальнічная  
хмара г і тлераўскага 
нашэсця, ён уступіў у 
камуністычны знішча-
льны батальён. Пасля 

вайны Пётр Паўлавіч вярнуўся на Магілёў-
шчыну, дзе пачаў працаваць журналістам. 
Ё Н  парадаваў чытачоў не толькі нарысамі, 
але і аповесцю «Камень за камнем» аб ад-
наўленкі роднага горада. Моладзі прысве-
чаны яго аповесці «На всю жизнь», «Сол-
нечный луч», школьнікам — «Звени, зво-
нок!». Другім дапоўненым выданнем вы-
пушчана кніга «Солдатами были все» — у 
літаратурным запісе Пятра Шасцерыкова 
ўспаміны ўдзельнікаў абароны Магілёва 
цяжкім летам 1941-га, антыфашысцкага 
падполля ў дні акупацыі і вызвалення го-
рада ад гітлераўцаў. П. Шасцерыкоў шмат 
рабіў па выхаванню маладых пісьменікаў, 
дапамагаў пачаткоўцам. 
    Плённа працавалі ў абласным аддзялен-

ні і пісьменнікі-франтаві-
кі Анатоль Іваноў, Якуб 
Усікаў, Міхась Шумаў, 
Васіль Карпечанка, Міко-
ла Лук'янаў. 
   На Магілёўшчыне жылі 
і, здаецца, не так яшчэ 
даўно разам з намі пра-
цавалі ў абласным ад-
дзяленні Саюза пісьмен-
нікаў паэты Янка Непача-
ловіч і Віктар Хаўрато-
віч, празаік Мікола Герасімаў, крытык-літа-
ратуразнаўца Аляксандр  Макарэвіч .  Кн іг і  
—  і х  л і т а р а т у р н а я  с п а д ч ы н а  — 
карыстаюцца  заслужанай папулярнас-
цю.  
   З  роднай Маг ілёўшч ыны ў  вялік і  свет 
пайшлі  вядомыя беларуск ія  празаік і  
Іван Чыгрынаў,  Павел Кавалёў,  Ана-
толь Кудравец,  Галіна Васілеўская. . .  
 

(Заканчэнне будзе) 

Пятро Шасцерыкоў 

 

Якуб Усікаў Васіль Карпечанка 

Міхась Шумаў 

 

►26 верасня 1788 года ў в.Гразівец Быхаўскага павета (цяпер Чавускі раён) ў сям'і 
беларускага святара нарадзіўся Іван Іванавіч НАСОВІЧ  –  літаратуразнавец, фальк-
ларыст, лексікограф.  
     Атрымаў адукацыю ў Магілёўскай семінарыі, працаваў выкладчыкам у духоўных 
і дваранскіх вучэльнях розных гарадоў Заходняга краю. У 1844 годзе выйшаў у ад-
стаўку і пасяліўся у горадзе Мсціславе. З 50-ых гадоў XIX стагоддзя пачалі друкавац-
ца працы Насовічы па этнаграфіі  –  у 1870 годзе ў Санкт-Пецярбургу быў выдадзе-
ны “Слоўнік беларускіх гаворак”, над якім Насовічы працаваў 16 гадоў, і які атры-
маў высокую ацэнку з боку знакамітых філолагаў. Затым былі выдадзены "Зборнік 
беларускіх прыказак” у двух тамах (1867 і 1869) і “Зборнік беларускіх песень” (1873 
год). Этнаграфічныя працы Насовіча не мелі аналагаў на той момант, і па сённяшні дзень застаюцца 
каштоўным матэрыялам для даследчыкаў.   Памёр І.Насовіч 25 ліпеня 1877 г. 

( Заканчэнне.  Пачатак на с.2 ) 

ой бывший одноклассник “подзале-
тел”. На юридическом языке – “попыт-

ка к изнасилованию”. Предполагаю: удайся 
она, не было бы и заявления в суд: “жертва” 
чуть ли не в три раза старше и опытней. Про-
сто подойти хорошо не сумел. 
     Да и куда уж ему с его мозгами. В Горное 
училище на Украине поехал с девятого класса. 
И, пожалуй, правильно сделал. К тому момен-
ту успехи в учебе были столь впечатляющи, 
что ни родители, ни школа не настаивали на 
дальнейшем образовании. А будь конкурс в 
ПТУ хотя бы чуть больше одного человека на 
место, то оно было бы явно не за “насильни-
ком”. 
     Опустив все сопутствующие подробности, 
познакомлю в общих чертах с линией защиты. 
Её козыри – физиологические проблемы по-
лового созревания и сравнительный анализ 
“насильника” с “жертвой”. Через десятки лет 
импровизация прекрасного адвоката Арона 
Мееровича Райхмана – этакого провинциаль-
ного Фёдора Плевако, на которого шли как на 
спектакль – вспоминается приблизительно 
так: 
     – Гражданин прокурор, граждане судьи! 
Товарищи! И вы верите, что этот вчераш-
ний пионэр мог плохо повлиять на честь 
женщины, дважды побывавшей замужем. Она 
его что, в домино пригласила поиграть? Или 
рассказать о независимости Египта под эги-
дой англичан? Так он об этом вряд ли знает. 
     Виды на будущий брак? Перестаньте ме-
ня смешить. Постоянный любовник? Из-за 

разницы в возрасте это так же смешно, как 
расческа для Котовского. 
     Она, видимо, думала, что перед ней сексу-
альная игрушка, но немножко переиграла. 
Устройство “игрушки” оказалось вполне 
взрослым. И когда юный кавалер повел себя 
не так, как ей хотелось, тогда она, видите 
ли, закричала. “Ой”. Так я в это “ой” не верю. 
Ей, товарищи, не процесс не понравился, а 
его оформление. Но разве вам кто-нибудь 
сказал, что в горном училище учат свет-
ским манерам. А тем более тому, как должен 
вести себя шестнадцатилетний мальчик с 
сорокалетней женщиной. Так и хочется ска-
зать с бабой, но что-то меня-таки удержи-
вает от таких выражений. 
     В общем, прошу вас, гражданин прокурор, 
граждане судьи быть снисходительнее в 
отношении мальчика, чья жизнь только на-
чинается. 
     Не утверждаю, что можем потерять бу-
дущего Стаханова. А если просто хорошего 
шахтёра? Особенно, когда державе так ну-
жен уголь. И нужно ли после всего этого 
класть на весы судьбу юноши с одной сто-
роны, а с другой – зрелой женщины. Я всё 
сказал и жду справедливости. 
     Кто может дать гарантию, что так было 
слово в слова. Но за тональность и общий 
смысл ручаюсь. Как и за то, что мой половоз-
релый одноклассник хоть и здорово испугал-
ся собственной прыти, был оправдан. И в 
смысле шахтёрства Арон Меерович угадал. 
                                                      http://www.hot.ee/glusk/ 

Наум САНДОМИРСКИЙ 

Рассказ 

21 верасня свой дзень нараджэння адзначае  
Навум Барысавіч САНДАМІРСКІ  –   

сябра Саюза беларускіх пісьменнікаў,  
вядомы беларускі пісьменнік і журналіст,  

лаўрэат літаратурных прэмій,  
аўтар кніг "Людзі, гады, жыццё",  "Мястэчка-2",  

"Жыццё, як анекдот",  "Танальнасць: соль-мінор"  і іншых. 
Мы жадаем Навуму Барысавічу добрага здароўя  

і новых захапляльных аповедаў пра наша жыццё-быццё,  
дзе весялосць і сум непарыўна з’яднаны  

моцнымі перавясламі непрадказальнага лёсу.   
Бэ ацлаха, Навум Барысавіч! 


